
Sarrera

Aurreko saioan (Urriaren 24an izandakoa) Think Tank desberdinen saio bateratua izan zen,
esperientzia desberdinak partekatu eta batak bestearengandik ikasi ahal izateko.

Think Tank-eko Azaroko saio honetan orainarte egindako analisi estadistikoak aurkeztu ziren.
Analisi hauek erakusten dute marko kontzeptualean dauden lau aldagai printzipalak
(autonomia-premia, gaitasun-premia, erlazio-premia eta proposito-premia) agian ez dutela
ekarpen berdina egiten lanaren zentzuan. Horretaz gain, erakuste dute ere agian lau aldagai
hauek elkarrekin lotuta daudela (eta ezin direla landu modu bereizi baten). Emaitza hauek
baliatuz galdera bat proposatu zen Think Tank-ean. Galdera honen erantzunak erabat
baldintzatuko du lanaren zentzua sustatzeko lantzen ari diren tresnen garapena.

Ondorengo lerroetan laburbiltzen dira analisien konklusioak, luzatu zen galdera eta hartutako
erabakiak (metodologiaren eta tresnen garapena baldintzatuko duten erabakiak).

Analisien konklusioak eta Think Tank-era galdera
Orainarte egindako analisi estadistikoetan emaitzak hauxe diote:

1) Egindako neurketak fidagarriak direla ikuspuntu psikometriko batetik. Neurketa eskala
desberdinen dimentsionalitatea eta fidagarritasuna onak dira.

2) Lanaren zentzua sustatzeko bermatu behar diren lau premiatan (autonomia, gaitasuna,
erlazioa eta propositoa) gabezia handienak autonomia-premian ikusten dira.

3) Horretaz gain autonomia-premia eta proposito-premia dira erlazio esanguratsuena
azaltzen duten premiak lanaren zentzuan. Hau da, autonomia da premia baxuena... eta
aldi berean berak du eragin handienetako bat (propositoarekin batera) lanaren
zentzuan.

4) Lanaren Zentzua sustatzen duten premiak asetzeko garatu behar diren palanken artean
autonomia eta “liderazgo de delegacion” daude. Bi palanka hauek dira eragin handiena
dutenak. Hau da, alde batetik autonomia-premia da gabezia handienetako bat jasotako
laginean, horretaz gain autonomia-premia da gakoetako bat lanaren zentzua sustatzeko,
eta premia hori sustatu ahal izateko autonomia eta “liderazgo de delegacién” palankak
dira esanguratsuen azaltzen direnak.

5) Azkenik, klusterizazio analisietan ikusi da gaitasun-premia oso asetuta duten pertsona
multzo batek ez duela lanaren zentzuan eragin handirik beste premiak (autonomia- eta
proposito-premia) ez daudelako garatuta. Honek erakusten du agian premia bat
garatzeak ez duela aparteko eraginik izango lanaren zentzuan beste premiak ez badira
lantzen; ekilibrio baten ez badira lantzen premiak (elkar lotura zentzu batekin).

Azaldu diren ondorio hauek honako hausnarketak sustatzen ditu:

1) Posible izango da lanaren zentzua sustatzea lau premiak modu bereizi baten lantzen
badira? Adibidez, bakoitza bere aldetik? Honek esan nahi du adibidez lan-taldea garatu

daitekeela autonomia garatu gabe edo propositoa garatu gabe, eta horrek eragin
positiboa izango duela lanaren zentzuan. Edo beste adibide bat jartzerako orduan,

autonomia garatu daitekela propositoa landu gabe edo gaitasunak landu gabe eta eragin
positiboa izango duela lanaren zentzuan.

2) Aldiz, beste ikuspuntua honako hau da: Beharrezkoa izango da lau premiak batera
lantzea lanaren zentzua sustatzeko? Beraietako bat lantzeak bestea ekarriko luke lojika
honen arabera eta ondorioz lau premiekin lanaren zentzua sustatuko duen
“ekosistema” bat osatu beharra dago. Adibidez kasu honetan ez da ikusten posible
autonomia lantzea gaitasunak landu gabe edo propositoa landu gabe. Autonomia
praktikan jartzeak eskatzen duelako gaitasunen garapen bat eta aldi berean norabidea
ondo ezagutzeko behar bat (propositoa - helburuak).

Bide bat edo beste bidea hartzeak eragin handiak ditu Think Tank-ean garatzen ari diren tresnak
garatzeko orduan. Lehenengo puntua kontutan izanda (asetu beharreko premiak aldagai
independienteak direla) lanaren zentzua sustatzeko metodologia bat landuko da. Aldiz, asetu
behareko aldagaiak elkarrekin lotuta daudenaren lojika erabili ezkero beste metodologia bat
sortuko da. Beraz, Think Tank-ean proposatzeko galdera garrantzitsua da.

Think Tank-ean egindako galdera eta markatutako norabidea
Hausnarketa guzti honen ondorioz galdera printzipal bat proposatu zen Think Tank-ean:

1) Aurkezpena abiapuntu hartuta eta METODOLOGIA garapena ondo bideratzeko
autonomia aldagai bat gehiago bezala kontsideratu beharko genuke (beste aldagaien
parean)... ala elementu zentral moduan (beste aldagaiak autonomiara bideratuta)?

Jasotako ekarpenen guztiak (txantiloi indibidualekoak) garbi azaltzen dute autonomia azaltzen
dela elementu zentral moduan. Autonomia garatzeak beste sakontasun bat duela beste
aldagaiak garatzearekin alderatuz. Bestalde plenarioan aurkeztu ziren komentarioen artean ere
ideiak ildo beretik doa. Hemen lagin bat:

- “Zdila dela uste dugu guk. Hala ere, planteamenduarekin bat gatoz. Gure ustez
autonomia zentrala da. Baina, gure ustez hori aberastu egin behar da. Guk uste dugu
autonomia erantzukizunarekin lotuta egon behar dela. Autonomiak ahalduntzea
suposatzen du. Baina, ahalduntze prozesu hori erantzukizunarekin bat joan behar da”.

- “Guk talde lana sustatu nahi genuen Zorrotzen. Beste saioren batean ere azaldu izan dut
hau. Taldean eztabaida interesgarria izan dugu. Uste dugu talde lana eta autonomia oso
lotuta daudela. Eta, esan denarekin lotuta, uste dugu autonomia beste aldagaiekin
alderatuta desberdina dela. Hala ere, autonomia eta formakuntzaren arteko lotura ere
azpimarratu dugu. lzan ere, enpresan sartu berri den pertsona bati edo lanean
esperientzia gutxi duen pertsona bati ezin diozu autonomia asko eman. Informazioa,
formazioa eta ikasketak transmititu gabe langilea autonomia horrekin galdu egingo da.
Lanaren zentzuarentzat okerrago izango da”.

- “Guk autonomiaren eta adinaren arteko harremana ikusten dugu. Edo, garapenarekin
lotura. Urte batzuk lanean daraman pertsona batentzat autonomiak zentzua izango du.
Gure ustez autonomia lanaren zentzuan zentrala da. Gure ustez autonomia ezin da beste
elementu bat bezala ikusi. Gure ustez asko baldintzatzen duen aldagai bat da eta horrela
tratatu beharko genuke”.

- “Uste dugu autonomia oso garrantzitsua dela. Guk irudi desberdin bat proposatzen
dugu. Piramide baten ordez diana bat proposatzen dugu. Diana horretan zirkunferentzia
desberdinak egongo dira. Autonomia erdian egongo litzateke. Posible al da diana

jotzea? Beraz, autonomia lanaren zentzuan oso garrantzitsua dela uste dugu. Baina, eta
beste talde batek ere aipatu du, lidergoa faltan bota dugu. Izan ere, autonomia
lidergorik gabe arriskutsua izan daiteke”.

- “Datuak ikusita argi dago autonomia aldagai berezia dela. Autonomia elementu
zentrala da. Beste aldagaiak ere garrantzitsuak dira, baina autonomia elementu zentral
bezala tratatu behar dugu”.

Ondorengo hausnarketa eta ekarpenak

Hausnarketa guztiaren ondorioz honako erabaki hauek hartu ziren metodologiaren eta tresnen
garapenerako:

1) Autonomia izango da metodologiaren eta tresnen elementu zentrala.

2) Beste aldagaiak eta/edo premiak autonomia ahalbidetzeko izango dira. Adibidez
gaitasunak landu autonomia posible egiteko, lan taldea landu autonomia taldean egotea
komeni delako (ez maila indibidualean), propositoa landu autonomia praktikan jarri
behar duenak norabide bat eta helburu garbi batzuk izan behar dituelako, etb.

Laburbilduz, lanaren zentzua sustatzeko metodologia eta tresnak autonomia izango dute
helburu. Autonomia garatu ezkero lanaren zentzuari ekarpen handiena horrela egingo zaion
hipotesiarekin. Horretaz gain, autonomia garatu ahal izateko beste aldagaiak ere garatu beharko
dira lotura zuzenak dituztelako. Beraz metodologiak “ekosistema” bat garatu beharko du
enpresan, aldagai desberdinen arteko loturak denon artean autonomia ahalbidetzeko eta
horrela lanaren zentzua sustatzeko.



